
Innuttaasut inogammut ajoqqusiisumik soorlu persuttaallutik aammalu toqutsillutik pinerluuteqgartut
pinegaatissinneqartarnerisa sivisussusaa ilumut naammattuunersoq pillugu oqallisissiatut siunnersuut.
(Inatsisartunut llaasortaq Bjgrk Lange Olsen, Demokraatit)

Qujanaq Demokraatit Inatsisartunut ilaasortaatitaannut Bjgrk Lange Olsen-imut oqaluuserisassap
pingaaruteqartup oqallisissiarineranut.

Demokraatinut pingaartuuvoq, inogammut ajoqusiisumik pinerluutegarnermi pinerlinegartoq
pingaarnerutissallugu pinerliisuminngarniit. llumoorsinnaanngilag, aapparisamut persuttaanermi
pinerlinegartoq, ataatsimut angerlarsimaffigisamiit anissappat. lumoorsinnaanngilag, pinerliinermi
pinerlinegartup pinerliinerup kinguninngua Pilersuisumi pinerliisuni naaperiataarsinnaanera.
llumoorsinnaanngilag aamma, persuttaasimasutut pinegaatissinnegarsimasoq ima sivikitsigisumik
pinegaatissinnegarmat, pinerlisami suli napparsimasutut sulinngiffeqarnerani suliffimminut
utereersimanissaa.

Allatut ogaatigalugu, piffissanngorpoq, uagut inuiaqatigiittut uagutsinnut pisussaaffilissasugut
pinerlinegartup pinerliisuminngarniik pingaartinnerunissaanut. Tamannalu tamani atuutissaaq. Aamma
soorlu assersuutigalugu tarnip pissusaanik immikkut ilisimasalimmik ogalogategarnissami.
Isumagqatigilluinnarparput, pingaartuusoq, pinerliisup tarnip pissusaanik immikkut ilisimasalimmik
oqgalogateqartarnissaa pinerleeqginnissaq pinngitsoorniarlugu. Tulluartuunngilarli, pinerlussimasoq tarnip
pissusaanik immikkut ilisimasalimmit oqalogateqarnissaminik pinerlikkaminiit siusinnerumik
neqeroorfiginegarpat.

Taamatut ogareerluta, Demokraatini iluarisimaarparput, nunatsinni kinguneqartitsinerit ukiuni
kingullerpaani sakkortuninngorsimammata. Kisianniliuna isumagartuguyt, suli sakkortunerusariagartut.
Taamaattumillu siunnersuuteqartoq Bjgrk Lange Olsen isumagatigaarput ogarmat, inogammut
ajoqusiisumik pinerluutegarnernut kinguneqartitsinerit suli annertunerusariaqartut. Pinerluuteqartut
iliuuserisamik kinguneri sakkortuumik malugisariagarpaat, pinerlineqarsimasullu misigisariagarlugu,
naapertuulluartumik kinguneqartitsisogartoq, taamaasilluni pinegartoq inuunermini
ingerlariagginniassammat.

Taamatuttaarlu iluarisimaarparput, Naaakkersuisut llisimatusarfimmi ilisimatuumik
isumagqatigiissutegarsimammata, “Kalaallit Nunaanni pinerluttulerineq pillugu

inatsiseqgartitsineq malillugu eqqgartuussutit, pinegaatissiissutit aamma isummat”-nik misissuisussamik.
Misissuinermut tassunga siunertaavoq maani nunatsinni massakkorpiaq kinguneqartitsisarnerit
annertussusaasa uppernassusaannik takutitsinissaqg aammalu minnerunngitsumik innuttaasut tassunga
isumalluaataat. Misissuinerup aammalu taassuma inerniliinerata sukumiisumik misissornissaa
gilanaaraarput.

EM 2023/113
J.nr 00.00.00/23EM-LABU-00113 Side 1



“ DEMOKRAATIT
DEMOKRATERNE

“—

Tassalu Demokraatit ogallinnermut isummersuutaat.

